
BOSHLANG’ICH SINF O’QUVCHILARIDA TABIATGA BO’LGAN 

QIZIQISHINI SHAKLLANTIRISHNING PEDAGOGIK – PSIXOLOGIK 

XUSUSIYATLARI 

 

Yoqubjonova Go`zalxon Xasanboy qizi 

QDPI Boshlang`ich ta`lim metodikasi kafedrasi o`qituvchisi 

Quldasheva Malikaxon Abdumalik qizi 

QDPI Boshlang`ich ta`lim fakulteti talabasi 

 

Anotatsiya: Boshlang`ich sinf o`quvchilarida tabiatni bilishga bo`lgan qiziqish 

ularning tabiatshunoslik asoslari haqidagi nazariy bilimlarni o`zlashtirishga bo`lgan 

ehtiyojlarini qondirish omili tarzida namoyon bo`ladi. Qiziqish, shakllanganlik darajasiga   

ko`ra beqaror va barqaror, chuqur va yuzaki, uzoq hamda qisqa muddatli bo`ladi. 

Kalit so`zlar: Ta`lim, integratsiya, metod, metodika, integratsiyalashgan darslar, ta`lim va 

tarbiya, pedagogik texnologiyalar. 

 

Boshlang`ich sinf o`quvchilarida tabiatshunoslik asoslari to`g`risidagi tasavvur va 

tushunchalarning shakllanishidagi muhim asos – hissiy idrok etish hisoblanadi. Shu bois 

fan o`qituvchisi o`quvchilarga nazariy tushunchalarni berishda hissiy obraz va ularning 

shaxsiy tajribalarini o`zaro uyg`unlashtira olishi muhimdir. Tushunchalarning 

mavhumligi, ularning real voqealikdan uzoqligi o`quvchilarning bilimlarni yuzaki 

o`zlashtirishdagi sabab bo`lish bilan birga ularda tabiatni bilishga bo`lgan qiziqishini 

pasaytiradi. R.A.Mavlonova, B.R.Adizov hamda R.Ibragimovlarning ishlarida 

boshlang`ich ta`lim mazmunida nazariy bilimlarning yetakchi o`rin egallashi didaktik 

zaruriyat ekanligiga urg`u berilib, “boshlang`ich ta`limning nazariy darajasini oshirish 

bolalarning fang abo`lgan hissiy faoliyatini alohida shakllarini kengaytirishni ko`zda 

tutishi” ta`kidlab o`tiladi. Bu yosh davri o`quvchilarining tabiatni o`rganishga hissiy 

yondashuvlari real voqelik, predmet va hodisalarni bevosita idrok etish jarayonida 

namoyon bo`ladi. Pedagogik hamda psixologik mazmundagi adabiyotlarda qayd 

etilishicha, boshlang`ich sinf o`quvchilarida tabiatni bilishga bo`lgan qiziqishni 

shakllantirishning muhim omili  - bu tabiat, unng asoslari to`g`risidagi materialning 

nazariy qiymatini ta`minlash, bilish faoliyatini takomillashtirish sanaladi. Tabiatni 

o`rganishga bo`lgan qiziqish quyidagi ikki muhim jihatdan namoyon bo`lishiga xizmat 

qiladi: 

1) Boshlang`ich sinf o`quvchilarida sezgi organlari faoliyatini rivojlantirish, 

turli ranglarni farqlay hamda bir – biridan ajrata olish, rang – barang ovozlarni tinglay va 

bir – biridan ajrata olish, hid va ta`mlarni seza bilish, his – tuyg`ularni shakllantirish, 

tengdoshlari hamda atrofdagilar bilan tashkil etiluvchi muloqot jarayonida ulardan o`rinli 

foydalanish; 

2) Tabiatni o`rganish jarayonida ta`lim mazmunini to`laqonli ochib berishga 

xizmat qiluvchi maqbul didaktik vositalarni tanlash imkonining yuzaga kelishi. 

Boshlang`ich sinf o`quvchilarida tabiatni bilishga bo`lgan qiziqish ularning 

tabiatshunoslik asoslari haqidagi nazariy bilimlarni o`zlashtirishga bo`lgan ehtiyojlarini 

qondirish omili tarzida namoyon bo`ladi. Qiziqish, shakllanganlik darajasiga   ko`ra 

beqaror va barqaror, chuqur va yuzaki, uzoq hamda qisqa muddatli bo`ladi. Qiziqishning 

barqaror, chuqur va uzoq muddatli bo`lishi boshlang`ich sinf o`quvchilari tomonidan 

tabiatshunoslik fani asoslarining puxta o`zlashtirishini taminlaydi. Boshlang`ich sinf 

o`quvchilarida tabiatni bilishga bo`lgan qiziqishni shakllantirishda darslik hamda 

metodik qo`llanmalarmuhim vositalari sanaladi. Bu kabi o`quv manbalaria berilayotgan 

o`quv materiallari vazifasi va tarkibiy tuzilishiga ko`ra o`quvchilarning bilish faoliyatini 

tashkil etish qonuniyatlari talablariga javob bera olishi lozim. Darslik hamda o`quv 

qo`llanmalar o`z ifodasini topgan o`quv materiallari quyidagi ikki jihatni o`zida namoyon 

eta olishi zarur: 

1) O`quvchilar tomonidan amalga oshiriluvchi bevosita kuzatishning samarali 

kechishini taminlovchi vosita; 

2) O`quvchilarning tashkil etishlari talab etilayotgan navbatdagi faoliyat 

me`yorlarini belgilab beruvchi o`ziga xos yo`riqnoma. 

Boshlang`ich sinf o`quvchilarining fikrlash faoliyati ko`p jihatdan maktabgacha 

ta`lim muassasalarida tarbiyalanayotgan bolalarga xos bo`lgan fikrlash jarayonini 

eslatadi. Zero, o`quv materiallari mazmunining tahlili ko`proq ko`rgazmali – amaliy 

harakatlarni tashkil etish asosida olib boriladi. Bu o`rinda o`quvchilar muayyan fanlar 

asoslari borasida ma`lumot beruvchi dalillar yoki ularning tasviriy obrazi bo`lgan 

materiallarni o`zlashtiradilar. 

1 – 2- sinf o`quvchilari tabiat fani va tabiat hodisalar xususidagi ma`lumotlarni bir 

yoqlama, tarqoq, sayoz o`zlashtiradilar.Ularning asosiy e`tibori o`rganilayotgan 

obyektning tashqi ko`rinishini belgilovchi belgilarga yo`naltiriladi. Xulosalar ularning 

ichki xususiyatlarini yorituvchi jihatlar asosida emas, tashqi xususiyatlarini inobatga olish 

asosida chiqariladi. 

